1-сабақ


«XIX ғасырдағы мәдениеттің дамуы» тақырыбына
[bookmark: _GoBack]әдістемелік нұсқаулық 
(1-сабақ)
Оқу мақсаты:
7.2.2.3 – ұлттық музыкалық аспаптардың қолдану ерекшеліктерін сипаттау  

Бағалау критерийі:
Білу және түсіну-  Ұлттық музыка аспаптарын түріне қарай ажыратады, сипаттайды;
Сыни ойлау мен талдау-  Ұлттық музыка аспаптарының пайда болу тарихын талдайды;
Синтез- Ұлттық музыка аспаптарының  түр-сипаты мен қолдану ерекшеліктерін нақтылайды
Тарихи концепт: Дәлел

Зерттеу сұрағы:
Неге XIX ғасыр қазақ халқының музыка өнерінің гүлденген дәуірі деп саналады?

    Бұл сабақтың құрылымы ізденіс сабағы негізінде құрылып, «дәлел» тарихи консептісіне бағытталған. Сабақта  «XIX ғасырдағы мәдениеттің дамуы» тақырыбын анықтау үшін ұлттық аспаптың сүйемелдеуімен орындалған туындының үзіндісі тыңдатылғаны жөн. Сатылап сұрақ қою әдісімен жүргізілген диалог әңгімеде оқушыларға «Тыңдалым тапсырмасы арқылы қандай музыкалық аспаптың үнін естідіңіз?», «Бұл музыкалық аспаптың ерекшелігі қандай?», «Бүгінгі сабағымыз қалай аталуы мүмкін? деген сұрақ қойылады. Оқушылар мұғалімнің  әрекеті арқылы «ой шақыру» тапсырмасы бойынша осы сабақта басты зерттелетін мәселеге ойды шоғырландырады. Оқушылардың болжам жауаптары  арқылы зерттелетін мәселе- анықталуы тиіс. Берілген жауаптардан кейін  сабақ  тақырыбы оқу мақсаттары,  бағалау критерийлері таныстырылады, басты назар тарихи концепті мен зерттеу сұрағына аударылады. Мұғалім сабақ барысында оқушыларды тарихи концепті негізінде құрылған тапсырмаларды орындатуға, зерттеу сұрағының жауабын алуға жетелеу керек.
        «Зерттеу мен талдау» басталмас бұрын, ұлттық музыка аспаптарының  дыбыс бояуына қарай, түр-тұлғасына қарай, ойналу тәсіліне қарай әр түрлі болатыны туралы мұғалім қысқаша шолу жасауы керек. Сол аспаптардың суретіне қарап отырып, олардың қасиеттерін анықтау үшін келесі тапсырмалар бірінен соң бірі орындатылатын болады.
         Сабақ барысында «Ұлттық аспаптар» галереясын  аралап,  өздеріне қатысты аспаптардың суретін жинап алады және мәтіндегі ақпаратқа сүйеніп, өздеріне қатысты аспап туралы ақпаратты зерттейді.
       Әр топ өзіне қатысты музыка аспаптарын дыбыс бояуына  және   ойналу тәсіліне қарай анықтап,  (шертпелі, ұрмалы, үрмелі) музыкалық аспаптың түр-тұлғасына  қарай сипаттап жазбаша орындауы қажет. Топ оқушылары  сағат тілі бойынша белгілеген уақытта тапсырманы орындап, жұмыстарын келесі топқа тексеруге береді.

         Сабақ барысында барлық орындалған тапсырмалардан кейін оқушылардың оқу жетістігі кері байланыс арқылы  міндетті түрде беріліп отыруы керек. Кері байланыс әр тапсырмаға  ұсынылған дескриптор негізінде  (топтардың бір-біріне, мұғалімнің топтарға беруімен) жүзеге асырылатын болады.
           Топтар келесі тапсырмада бай  қазақтың ұлттық аспаптарының әрқайсының өзіндік ерекшелігі мен  пайда болу тарихын зерттейтін болады. Топтар тапсырманы орындау барысында берілген мәтінді оқып, топ ішінде талқылайды. Зерттеу нәтижесін сыныпқа ауызша жариялайды. 
        Оқушыларға игерген білімдері мен дағдыларын тиянақтау үшін «Жұмбақ жасыру» тапсырмасы ұйымдастырылады. Тапсырма шарты бойынша әр топтан  біреуден шығып,  тақтаға  шыққан оқушылар кезек (топ оқушыларыннан арасынан өздері таңдап алады) жұмбақ жазылған карточканы алып отырады. Қалған оқушылар жұмбақтың шешуін шешеді.
Мәселен, 
Жеті ішектен жеті түрлі үн шығар,
Әуезінен жеті тарау мұң шығар.
Ойнап кетсең түрлі-түрлі жыр шығар,
Бұл аспап,қай аспап?

     Сабақтың соңы  оқушыларға рефлексия парақшасы беріліп, олардың өздеріне  кері байланысты беруімен аяқталады. Рефлексия нәтижесі мұғалімнің келесі сабақты дұрыс жоспарлауына мүмкіндік туғызады.






